
INFORME DE FISCALIZACIÓN sobre EL AYUNTAMIENTO DE PAMPLONA.- EJERCICIO 2006


Iruñeko Udala

2006ko ekitaldia

2008ko iraila

 TOC \h \z \t "atitulo1;1;atitulo2;2" Sarrera orokorra

Nafarroako Comptos Ganbera arautzen duen abenduaren 20ko 19/1984 Foru Legeari jarraikiz, Comptos Ganberak erregulartasun-auditoria egin du Iruñeko Udalak 2006ko ekitaldian izandako jarduera finantzarioari buruz. 

Halaber, Kondestablearen Jauregia zaharberritzeko obren espedientea aztertu da, udaleko Osoko Bilkurak 2007ko azaroaren 16an erabakitako eskaerari jarraituz.


Bi lan horiek Comptos Ganberak 2007rako onetsi zuen fiskalizazio-programan sartu ziren, eta auditoriako hiru teknikarik eta auditore batek osaturiko taldeak egin zituen, betiere Comptos Ganberako zerbitzu juridiko, informatiko eta administratiboen laguntzarekin.

Udalak eginiko 2006ko ekitaldiko kontu bateratuen oroitidazkia erantsi dugu.

Udaleko eta haren erakunde autonomoetako langileei eskerrak ematen dizkiegu lan hau egiteko eman diguten laguntzarengatik.

Lehen zatia:

Iruñeko Udalaren 2006ko ekitaldiko kontu orokorraren erregulartasunari buruzko auditoria

I.1. Udalari buruzko datu orokorrak. 

Iruñeko Udalak, 2006ko urtarrilaren 1ean, zuzenbideko 195.769 biztanle zituen, eta 23,55 km2ko azalera.

Udalaren antolamendua, besteak beste, beharrezkoak diren ondoko organoek osatuta dago: Osoko Bilkura, Tokiko Gobernu Batzarra eta Alkatetza.

· 
Iruñeko Udalaren zerbitzu administratiboak honako unitateetan daude egituraturik, alkatearen goi zuzendaritzaren pean:Alkatetzako Kabinetea.

· Gerentzia bat, udal alorren funtzionamendua zuzentzen eta koordinatzen duena.

· Hamabi alor, zinegotzi banaren ardurapean.

Bai alkatetza kabinetea, bai alorrak, zuzendaritza eta idazkaritza tekniko baten ardurapean daude. 


Udalak, zerbitzu publikoak kudeatzeko, ondoko enteak sortu ditu:

· Erakunde autonomoak:

Udalaren Haur Eskolak: haur eskolen zerbitzuaren kudeaketa.

Hirigintzako Udal Gerentzia: Iruñeko udalerriko hirigintza kudeaketa.

· Merkataritza sozietateak:


Udal enpresa publikoetan udalak duen partaidetza eta enpresa horiek emandako zerbitzu publikoak ondoko taulan ageri dira:

	Enpresa
	Partaidetzaren %
	Sozietatearen xedea

	.Comiruña, S.A.
	100
	Txikizkako merkatuak

	.Pamplona Centro Histórico S.A.
	100
	Hirigune historikoaren hirigintza

	Animsa, S.A.Animsa, S.A.
	     78,06
	Udal informatika

	.Mercairuña, S.A.
	 51
	Handizkako merkatuak


Udalak ehuneko 30eko partaidetza dauka Oficina de Congresos de Pamplona C.B., S. L. enpresan, zeinak kongresu-kudeaketa baitauka jarduera gisa. 

Udalak honako fundazioak dauzka:

· Gayarre Antzokiaren Fundazioa, Gayarre antzokia kudeatzeko eta administratzeko.

· Erruki Etxearen Fundazioa, hirugarren adinekoentzako zerbitzua emateko.

Iruñeko Udalaren eta haren menpeko enteen egitura honelakoa da, grafikoki:

Honakoak dira entitate horien guztien datu ekonomiko nagusiak 2006ko ekitaldiaren itxieran:

· Administrazio publikoaren arloa:

Euroak, milakotan

	
	Aitorturiko eskubideak
	Aitorturiko betebeharrak
	Langileak 2006-12-31n

	Udala
	209.619
	228.778
	1.397

	Hirigintza Gerentzia
	4.329
	10.204
	26

	Haur eskolak
	6.190
	6.069
	150

	Guztizkoa, bateratua
	213.157
	238.070
	


· Merkataritza-sozietateak:
	Enpresak
	Dirusarrerak
	Gastuak
	Ekitaldiko emaitzak

	Comiruña, S.A.
	474
	476
	-2

	Mercairuña, S.A.
	1.433
	1.228
	205

	ANIMSA
	7.579
	7.438
	141

	Pamplona Centro Histórico S.A
	312
	273
	39


· Fundazioak:
	
	Dirusarrerak
	Gastuak
	Ekitaldiko emaitzak

	Gayarre Antzokia
	2.288
	2.300
	-12

	Erruki Etxea
	15.696
	15.515
	181


Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri hondakin solidoen tratamendukoak eta hiri garraiokoak (autobusa eta taxia). 2006ko ekitaldian, eta taxi-zerbitzua kudeatzearren udala mankomunitatean sartu zela-eta harturiko erabakiei jarraituz, eskualdeko garraioaren ondoriozko udal gastua finantzatu zen taxi-lizentzien esleipenetik eskuraturiko dirusarrerekin; hori dela-eta, udalak ez zuen inolako kopururen ekarpenik egin mankomunitatean. 2005ean mankomunitateari eskualde-garraiorako eginiko ekarpena 1.486.425 eurokoa izan zen.

Nafarroako Su-itzaltze eta Salbamendurako Partzuergoa, 1991n udalaren eta Nafarroako Gobernuaren artean eratua, 2006ko irailaren 1ean desegin zen. 

Informazio hori guztia jasota dago udalak aurkezturiko eta fiskalizazio-txosten honi atxikitako oroitidazkian. Oroitidazki horrek 2006ko ekitaldiko kontu bateratuei buruzko informazioa iruzkindu, sakondu eta osotu egiten du.

I.2. Araudia

2006an zehar Iruñeko Udalak bete beharreko oinarrizko araudia nagusiki honako lege eta erregelamendu hauek osatzen dute:

· Toki esparruko araubide eta administrazioari eta ekonomiaren, aurrekontuen eta kontabilitatearen esparruko araubideei dagokienez, honakoak dira aplikatzekoak:

6/1990 Foru Legea, uztailaren 2koa, Nafarroako Toki Administrazioari buruzkoa.

Apirilaren 2ko 7/1985 Legea, toki araubidearen oinarriak arautzen dituena.

Iruñeko Udalari aplikatuko zaion antolaketa-araubidea izanen da Toki araubideko oinarriak arautzen dituen apirilaren 2ko 7/1985 Legeko X. tituluan (populazio handiko udalen antolaketa araubidea) ezarrita dagoena, Nafarroako toki administrazioari buruzko uztailaren 2ko 6/1990 Foru Legearen ondoriozko berezitasunak erantsita.

Udalaren erregelamendu organikoa. 

Nafarroako Toki Ogasunei buruzko martxoaren 10eko 2/1995 Foru Legea.

Abenduaren 2ko 16/1997 Foru Legea, Iruñeko Hiriburutza Agiria ezartzen duena.

Nafarroako toki administrazioarentzako aurrekontu eta gastu publikoari, aurrekontu egiturari eta kontabilitate instrukzio orokorra onesteari buruzko 1998ko irailaren 21eko 270, 271 eta 272 foru dekretuak, hurrenez hurren.

Kontabilitate publikoaren plan orokorra, toki administrazioari egokitua, Ekonomia eta Ogasun Ministerioak 1990eko uztailaren 17ko aginduaz onetsitakoa. 

2006ko aurrekontu-betetzearen oinarriak

Udalak ordainarazitako tasa eta prezio publikoei buruzko ordenantzak eta erabakiak. 

· Administrazio kontratazioaren arloan, Nafarroako Administrazioen Kontratuei buruzko ekainaren 16ko 10/1998 Foru Legea eta Kontratu Publikoei buruzko ekainaren 9ko 6/2006 Foru Legea, aurreko foru legea indargabetu zuena, 2006ko uztailaren 6tik aurrera onetsitako administrazio-baldintza partikularrak edo baldintza arautzaileak jasotzen dituzten baldintza-orriak dauzkaten kontratuetarako.

· Langileen arloan, abuztuaren 30eko 251/1993 Legegintzako Foru Dekretua, Nafarroako Administrazio Publikoen zerbitzuko Langileen Estatutuaren Testu Bategina onesten duena, bai eta haiek garatzeko xedapenak ere.

· Hirigintzaren arloan, Lurralde Antolamenduari eta Hirigintzari buruzko abenduaren 20ko 35/2002 Foru Legea.

· Dirulaguntzen arloan, Dirulaguntzei buruzko azaroaren 17ko 38/2003 Lege orokorra, dirulaguntzei buruzko ordenantza orokorra eta udalak onetsiriko ordenantza bereziak.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, udalaren 2006ko ekitaldiaren kudeaketa ekonomiko-finantzarioaren erregulartasun-fiskalizazioa egin dugu. 
Lanaren xedea da gure iritzia ematea hurrengo gaiei buruz:

a) Ea Udalaren 2006ko ekitaldiko kontu orokorrak ondarearen, egoera ekonomiko-finantzarioaren, aurrekontuaren likidazioaren eta 2006ko abenduaren 31ko emaitza ekonomikoaren irudi zehatza ematen duen, aplikatzekoak diren kontabilitate-printzipio eta -arauei jarraituz.

b) Legeen betetzea udalak 2006ko ekitaldian eginiko jarduera ekonomiko-finantzarioan.

c) Zein zen udalaren finantza-egoera 2006ko abenduaren 31n.

d) Egin zuen azken fiskalizazio-txostenean, zeina 2005eko ekitaldiari buruzkoa baita, Comptos Ganbera honek eman zituen gomendioak bete diren.
III. Lanaren norainokoa 
Fiskalizazioa egitean, oinarri gisa hartu da udalaren beraren kontu orokorra, 2006ko ekitaldikoa, udaleko Osoko Bilkurak 2007ko ekainaren 7an onetsia. Hartan sartzen dira aurrekontuaren likidazio espedientea, ekonomia eta ondare egoeraren eta finantza-egoeraren espedientea (egoera-balantzea eta galera eta irabazien kontua) eta eranskinak. 
Udalaren erakunde autonomoen eta enpresa publikoen 2006ko ekitaldiko urteroko kontuen auditoria ez da egin. Kontu horiek toki entitatearen kontu orokorra osatzen dute, eta haien auditoria egin dute kanpoko profesional batzuek, udaleko kontu-hartzailetzari dagokion finantza-kontrola gauzatuz.
Fiskalizazioa gauzatu da udalaren barne kontrolaren eta aurrekontuko gastuen eta dirusarreren eta udaleko balantzeko ondare-kontuen lagin baten azterketa eginez; horretarako, hautaketa-probak egin eta lanaren helburuak betetzeko beharrezkotzat jo diren auditoria-teknikak baliatu dira.
Lana egin da Espainiako Estatuko Kanpo Kontroleko Organo Publikoen Koordinazio Batzordeak onetsiriko fiskalizazio printzipioei eta arauei jarraituz, zeinak Comptos Ganberak bere fiskalizazio-eskuliburuan garatu baititu.

IV. Iritzia

Egin dugun lanaren norainokoarekin bat, udalaren 2006ko ekitaldiko kontu orokorra aztertu dugu. Udalaren erantzukizuna da kontu horren prestaketa eta edukia.
Gure jarduketaren ondorioz, ondoko iritziak dauzkagu:

IV.1. Udalaren kontu orokorra 
Alde batera utzirik udal montepioari atxikitako funtzionarioen pentsio-eredu indardunen ondoriozko betebehar aktuarialak zenbatetsi ez izanari dagokion salbuespenaren ondorioak, udalaren 2006ko ekitaldiko kontuek irudi zehatza agertzen dute, muntadunak diren alderdi guztietan, 2006ko abenduaren 31ko ondareari eta egoera finantzarioari, 2006ko ekitaldiko aurrekontuaren likidazioari eta egun horretako emaitza ekonomiko eta ondarezkoari buruz, eta beharrezkoa eta nahikoa den informazioa biltzen dute hori egokiro interpretatu eta ulertzeko, aplikatzekoak diren kontabilitate publikoko printzipio eta arauei jarraituz. 
IV.2. Legezkotasuna
Oro har, udalaren ekonomia- eta finantza-jarduera legezkotasun-printzipioari jarraituz egin da 2006ko ekitaldian zehar.

IV.3. Aurrekontuaren betetzea eta udalaren egoera ekonomiko eta finantzarioa 2006ko abenduaren 31n 
2006ko abenduaren 31ko udalaren aurrekontu-betetzearen eta egoera finantzarioaren emaitza eta adierazle nagusiak honakoak dira: 
	
	Euroak, milioitan


	
	2006
	2005
	2004

	Aitorturiko eskubideak, guztira

	209,62
	215,95
	169,71

	Aitorturiko betebeharrak, guztira

	228,78
	192,71
	166,53

	Aurrekontu-emaitza doitua

	-21,3
	-6,67
	4,99

	Inbertsioak eta kapital transferentzietako gastuak 

	75,89
	51,18
	36

	Dirusarrera arruntak

	171,05
	146,6
	135,78

	Funtzionamendu gastuak

	148,35
	134,83
	124,41

	Aurrezki gordina

	22,70
	11,76
	11,37

	Finantza-karga

	2,66
	4,99
	2,95

	Zorpetze-maila

	1,55%
	3,40%
	2,17%

	Zorpetze-muga

	13,27%
	8,02%
	8,37%

	Zorpetze-ahalmena

	11,72%
	4,62%
	6,20%

	Zor bizia

	48,09
	49,60
	50,88

	Diruzaintza-gerakina, orotara

	25,44
	47,76
	17,93

	Gastu orokorretarako diruzaintza-gerakina

	-6,76
	-6,07
	2,45


2006ko abenduaren 31n, aitorturiko eskubideak 209,62 milioi eurokoak dira, eta behin betiko aurreikuspenen ehuneko 76 egiten dute (diruzaintza-gerakina kendu ondoren). 2005ean sorturikoak baino ehuneko 3 gutxiagokoak izan dira. Beherakada horren zergatia, gehienbat, lursail-besterentzearen ondoriozko dirusarrerak gutxitu izana da. Kobrantzek dirusarrera guztien ehuneko 93 egiten dute. 
Aitorturiko betebeharrek 228,78 milioi euro egiten dute, eta haien betetze-maila da behin betiko kredituen ehuneko 81ekoa. Aurreko ekitaldiari begiratuz gero, gastuek ehuneko 19 egin dute gora. Gastu guztietatik, 2006ko abenduaren 31n ordainduta zeudenak ehuneko 85 ziren.
Udaleko kapital-gastuak 75,89 milioikoak dira 2006an; hau da, aurreko ekitaldian baino 24,71 milioi gehiago. Gorakada hori, hein batean, Gazteluko Plazako aparkalekuaren emakida-kontratua kitatzetik aitorturiko 11,73 milioi euroei dagokie. 
2006ko aurrekontua betetzearen ondorioz, 21,3 milioi euroko aurrekontu-defizit doitua sortu da, 2006an eginiko kapital inbertsio eta gastuak finantzatzeko beharrizanen ondorioz. Aurreikusitako zorra, 63,42 milioi eurokoa, ez zen hitzartu.

Aurrezkiaren eta zorpetze-muga eta -ahalmenaren adierazleek nabarmen egin dute hobera 2006ko ekitaldian, Gazteluko Plazako aparkalekuaren emakida-kontratuak udalaren dirusarrera arrunten gainean izandako eraginaren ondorioz.

Horrenbestez, 2006ko abenduaren 31n udalak zeukan aurrezki gordina 22,70 milioi eurokoa zen, 2005eko 11,76 milioi euroekin alderatuta. Udalaren zorpetze-ahalmena pasa da 2005ean dirusarrera arrunten ehuneko 4,62koa izatetik 2006an ehuneko 11,72koa izatera. 2006ko ekitaldia ixtean, udalaren zorpetze-maila bere dirusarrera arrunten ehuneko 1,55ekoa da.

2006ko abenduaren 31n, udalaren zorrak 48,09 milioi euro egiten zuen. 2006an lau mailegu birfinantzatu ziren, guztira 13,03 milioi euroko zenbatekoa egiten zutenak. 
Laburbilduz, udalak baliabide arruntekin finantzatu ditu funtzionamendu-gastuak eta finantza-zama, eta bere zorpetze-ahalmena da bere dirusarrera arrunten ehuneko 11,72rainokoa, kontuan izanik bere zorpetze-maila baxuagoa dela muga baino. 
Hala eta guztiz ere, 2006ko ekitaldiko aurrekontu-baliabideak ez dira behar adinakoak izan ekitaldi horretan eginiko gastu guztiak zorpetzeaz baliatu gabe finantzatu ahal izateko. 
Udalaren finantza-egoeraren ezaugarri nagusia da guztizko likidezia metatua handia izatea. Likidezia hori osoki lotuta dago inbertsio-proiektu jakin batzuk finantzatzeari. 2006ko ekitaldian, udalak ez du sortu hurrengo ekitaldiko aurrekontu-gastuak finantzatzeko moduko likideziarik.
Horrela, 2006ko abenduaren 31n, guztizko diruzaintza-gerakina 25,44 milioi eurokoa izan da. Horietatik, 15,2 milioi inbertsio-gastuen finantzaketari lotuta daude, eta 17 milioiren jatorria lursail-salmenta izan zen, eta horiek helburu zehatzetarako erabili behar dira; ondorioz, gastu orokorretarako diruzaintza-gerakina negatiboa gertatu da, 6,76 milioitan. 
IV.4. 2005eko ekitaldiari buruzko auditoriako gomendioen betetzea
Iruñeko Udalak bete egin ditu 2005eko ekitaldiaren fiskalizazioan eginiko gomendio batzuk, txosten honetan kasuan kasuko ataletan adierazten den bezalaxe. 
Txosten honetan jasota daude, halaber, 2005eko ekitaldiari eta aurrekoei buruzko auditorietan Comptos Ganberak behin eta berriro eginiko gomendioak, oraindik ere indarrean daudenak 2006ko ekitaldiari buruzko fiskalizazioa egin den unean.

V. Iruzkinak, ondorioak eta gomendioak 

Atal honetan sartu dira 2006ko ekitaldiaren fiskalizazioari buruz iritsitako ondorioak eta eginiko iruzkinak, bai eta udal-kudeaketa hobea izateko gomendioak ere.

V.1. Aurrekontu orokorra eta kontu orokorra
2005eko abenduaren 2an, udaleko Osoko Bilkurak 2006ko ekitaldirako aurrekontu orokorra onetsi zuen, eta 2007ko martxoaren 29an, haren likidazioa. 2006ko kontu orokorra onetsi zen 2007ko ekainaren 7an eginiko Osoko Bilkuran.
Aurrekontu orokorraren edukiari dagokionez, honako dokumentu hauek ez dira aurkitu:

· Udalaren erakunde autonomoei buruz udal kontu-hartzailetzak eginiko txosten ekonomiko-finantzarioa.

· Animsa eta Mercairuña udal sozietateek ez dute jarduketa-planik erantsi, eta beren inbertsioetarako aurreikusitako finantzaketa ere ez dute adierazi.

· Langileriari buruzko eranskinak, 2006ko aurrekontuari atxikitakoak, ez du jasotzen ekitaldi horretan egin beharreko aldi baterako kontratazioen aurreikuspenik.

· Lau urteko inbertsio-plana, zeina, kontabilitate-araudiari jarraituz, borondatezkoa baita; horrez gain, inbertsio-proiektuak eta horien lau urteko eperako finantzaketa-programak. 
Udalaren 2006. urterako aurrekontuak barrenean hartzen ditu udal alor bakoitzeko programak, aurreikusitako helburuak, horiei loturiko giza baliabideak eta azpiprograma bakoitzera bideraturiko aurrekontu-dirua. Aurrekontuetan ezarritako helburuak orokorrak dira; haien betetze-maila neurtzeko adierazlerik ez da definitzen, eta programen koordinatzaileek ez dituzte beti ezagutzen. 
2006ko kontu orokorra osatzen duten kontabilitateko egoera-orriei dagokienez:

· Aurrekontuaren likidazio-espedientean: gastu-itzulketen garapena eta kreditu-gerakinen egoera-orria ez dira agertzen, eta honakoak osatu gabe daude: dirusarreren itzulketen egoera-orria, itxitako aurrekontuen orria eta finantzaketa atxikia duten gastuen egoera-orria.
· Egoera ekonomiko, ondarezko eta finantzarioaren espedientean: ezohiko emaitzen kontua eta itxitako aurrekontuetako eskubide eta betebeharren aldaketaren egoera-orria ez dira aurkitu.
· Udalaren eta haren erakunde autonomoen kontuari dagokion eranskinean: ez dira aurkitzen diruzaintzako egoeraren laburpen orokorra eta etorkizuneko dirusarreren konpromisoen egoera-orria.
· Kontu orokorraren eranskinetan: ez da agertzen PCH, Animsa eta Mercairuña enpresen zorraren egoera-orria.
Diruzaintzako gerakinari dagokionez, balantzeko pasiboan dagoen "transferentzietarako lotura" izeneko kontu baten 28.672 euroko saldo hartzekoduna aintzat hartu da. Kontu horren edukia ezezaguna zaigu. 
Kontabilitate-programa informatikoari dagokionez, kontabilitateko zenbait egoera-orriri buruz ematen duen informazioa, hala nola gastu-proiektuei, loturiko baliabideei eta kreditu-gerakinei buruzkoa, ez da zuzena, eta ez ditu betetzen kontabilitate-legedian ezarritako baldintzak.

Hona gure gomendioak:
· Aurrekontu orokorreko eta kontu orokorreko espedientean sartzea kontabilitate-araudiak ezarritako dokumentu guztiak. 
· Aurrekontu-programa ezberdinetarako, helburu zehatz eta kuantifikatuak ezartzea, kasuan kasuko programako kudeatzailearen parte-hartzearekin zehaztuak, bai eta aurreikusitako helburuen betetze-maila neurtzeko adierazleak ere.

· Kontu orokorra osatzen duten kontabilitateko egoera-orri ezberdinetako datuak elkarrekin erkatzea.

· Kontabilitateko informatika-aplikazioa egokitzea kontabilitateari buruzko legedian ezarritako baldintzetara, lanabes baliagarria izan dadin, udal kudeaketarako eta erabakiak hartzeko informazio zuzen eta egokia emanen duena.

V.2. Barne-kontrola 
2006ko ekitaldian udal kontu-hartzailetzak eginiko barne-kontrolak jomuga izan du gastuen aurretiazko fiskalizazio mugatua, nomina-lagin baten gaineko fiskalizazio osoa eta udaleko erakunde autonomo eta enpresa publikoen kontrol finantzarioa, kanpo-auditoreei enkargaturiko auditorien bitartez eginikoa.

Hona gure gomendioak:
· Aurretiazko fiskalizazioa egin zaien gastuen lagin baten gainean fiskalizazio osoa egitea, eta jarduera horren ondorioak Osoko Bilkurari jakinaraztea. 
· Udal dirusarrerei dagokienez barne kontrola ezarri eta aurrera eramatea.

· Erakunde autonomoen kontu-hartzailetza eginkizuna betetzea eta erakunde autonomo nahiz enpresa publikoetan eraginkortasunaren kontrola aurrera eramatea.

V.3. Udalaren antolaketa
1998an onetsiriko udalaren erregelamendu organikoa ez da egokitu toki araubideko oinarriei buruzko legeak populazio handiko udalerrietarako ezarritako antolaketa-egiturara. 
2007an udal-administrazioaren antolaketarako erregelamendu berri bat onetsi zen.

Udaleko Gobernu Batzordeak udal-alor bakoitzeko zerbitzu-gutunak 2006an onetsi zituen, eta udalaren webgunearen bitartez ezagutarazi ziren. Gutun horiek zerbitzu publikoen kalitatea kudeatu eta hobetzeko bitartekoak dira, eta barruan biltzen dituzte emandako zerbitzuen deskribapen bat, kalitate-konpromisoak eta haien neurketarako adierazleak. Ez da ageri 2006an egin zirenik udal-zerbitzuei dagokienez hartutako konpromisoen jarraipenerako aurreikusitako jarduketak. Egin dena da zerbitzu-gutunak baloratzeko azterlan bat, xede izan duena "zerbitzu ezberdinen egoera eta ulermenari buruzko ikuspegi orokor bat eraikitzea, etorkizunean adierazle egokiak sortu ahal izateko, ezarritako konpromisoak betetzen ari direla egiaztatzeko bidea emanen dutenak".
Deskoordinazioa nabaritu da udaleko alor batzuen eta kontabilitate eta diruzaintza departamentuen artean. Horren zergatia da alorrek ez dizkietela departamentu horiei beti jakinarazten kudeatzen dituzten zerbitzuekin zerikusia daukaten eragiketa eta egitate ekonomiko guztiak.

Alor guztiek ez dute aurkeztu beren jardueren oroitidazkirik. 
Jarduketa eta udaleko informatikako programa batzuen kasuan, ez da agertzen prozedura-eskulibururik dagoenik, edo daudenak eguneratu gabe daude. 
Hona gure gomendioak:
· Erregelamendu organikoa egokitzea Toki Araubidearen Oinarriak arautzen dituen apirilaren 2ko 7/1985 Legeak udal gobernurako ezarritako egiturara.

· Zerbitzu-gutunei dagokienez, hartutako konpromisoen jarraipena egiteko aurreikusitako jarduketak egitea, hala nola kalitatea neurtzeko ezarritako adierazleen emaitzak kalkulatzea, hartutako kalitate-konpromisoak erdiesteko beharrezkoak diren zuzentze- edo hobetze-ekintzak zehaztea, eta ezarritako zuzentze- nahiz hobetze-ekintzen jarraipena eta konpromisoen betetzeari buruzko barne-auditoria egitea.

· Jardunbideak ezartzea, bermatuko dutenak udal alorrek kudeatutako zerbitzuetatik eratorritako eragiketa eta egitate ekonomiko-finantzario guztiak diruzaintza eta kontabilitate departamentuei komunikatzea. 
· Udal alor bakoitzean egitea bertan gauzaturiko jarduerari buruzko urteko oroitidazkia. 
· Eskuliburu batean zehaztea udal-kudeaketako prozedurak; batez ere, udalean ezarritako informatikako aplikazioei dagozkienak, era horretan erabiltzaileei informazioa eskaintzeko haien funtzionamenduari buruz.

V.4. Udalaren aurrekontu-dirusarrerak
Udalaren eskubide aitortuek 209,62 milioi euro egiten dute 2006. urtean; alegia, 2005eko ekitaldian baino % 3 gutxiago. 
Tributuak eta prezio publikoak

· Hiri-lurraren kontribuzioa: Udaleko Osoko Bilkurak 2005eko urriaren 20an erabaki zuen 1998ko abenduan onetsitako hiri-aberastasunaren balorazio-ponentzia eguneratzea. Jarduketa hori helburu gisa sartu zen 2006ko ekitaldiko aurrekontuetan.
2006ko ekitaldian zehar, balorazio-ponentzia ez da aurreikusi.

2006ko honako tributu eta prezio publikoen lagin bat fiskalizatu da:
	
	Aitorturiko eskubideak
	2005. urtearekiko aldaketa

	Lurren balioaren igoeraren gaineko zerga
	4.522.190
	8%

	Ibilgailuak bide publikotik eramatea
	1.065.765
	8%

	Adinekoei laguntzeko zerbitzua
	476.081
	- 21%

	Musika Eskola
	122.556
	- 2%


Dirusarrera horiei buruz, honako oharrak egin nahi ditugu:

· Lurren balio-igoeraren gaineko zerga: hori arautzen duen ordenantzak ezartzen du ezen 2006ko urtarrilaren 1etik aurrera zergadunek zergaren autolikidazioa aurkeztuko dutela. 
Autolikidazioa egiten den eta subjektu pasiboak sinatzen duen unean, zerga erregistratu egiten da, baina ez da kontabilizatzen, ezta kobratzen ere, harik eta legediak hura aurkezteko ezartzen duen epea amaitu arte. 
· Adinekoei laguntzeko zerbitzua: kontzeptu honetako dirusarrerak dagozkie etxez etxeko laguntzari, erkidego-etxebizitzari eta apartamentu babestuei.
Etxez etxeko laguntzako zerbitzuak 2006an aplikaturiko tarifak ez dira kalkulatu arauan ezarritako irizpideei jarraituz. Horrela, ez da kontuan hartu famili unitatearen ondarea, famili-unitatea bi kidek edo gehiagok osatzen dutenean ez da aplikatzen ehuneko 20ko gehikuntza, eta jasota ez dauden gastuak deduzitzen dira.
Etxez etxeko laguntzako zerbitzuaren erabiltzaileei ez zaizkie ordainarazi apiriletik uztailera bitarteko kuotak, 112.000 euro egiten dutenak. 
Itzulitako ordainagirien kobrantza ez da kudeatu (etxez etxeko laguntza-zerbitzuko 10.861 euro, guztira).

Erkidego-etxebizitzen zerbitzuari dagokionez, 2005eko tarifak kobratu dira, 2006rako onetsirikoen ordez, gizarte-zerbitzuen alorretik ez zirelako diruzaintzara bidali prezio eguneratuak. Horren ondorioa izan da dirusarrerak 2.950 euro gutxiagokoak izan direla.

2008an, Gizarte Ongizatearen Alorreko zinegotzi delegatuak idazki bat bidali du alorreko zuzendaritzara, eta haren bitartez eskatzen du berehala har daitezen aurreko lerrokadetan zehazturiko akats guztiak zuzentzeko behar diren neurriak.

· Musika eskola: bere nondik norakoak ezartzen dituen arauak xedatzen duenez, matrikula-prezioaren zenbatekoa ez da itzuliko, baldin eta arrazoia ez bada ikastaroa bertan behera utzi izana; alabaina, ikasturte bakoitzeko urriaren 31 baino lehen ikastaroa uzten duten ikasleei udalak matrikularen zenbatekoa itzuli egiten die.
· Bide publikoan ibilgailuak aparkatzea (MUGA): egiaztatu ahal izan da udalak 2006ko ekitaldian zehar ekintza gehiago egin dituela MUGAko kobragailuetako kobrantza, diru-bilketa eta diru-kontaketa eragiketak kontrolatzeko, zerbitzu hori fiskalizatu zen aurreko ekitaldian baino, eta enpresa emakida-hartzaileari hilabetero eginiko likidazioak onetsi dira haiek aurkeztu zirenetik 2005ekoa baino epe laburragoan.
Hona gure gomendioak:
· Lurzoruaren balio-gehikuntzaren gaineko zerga kontabilizatzea autolikidazioa aurkeztu eta egiteko unean.

· Etxez etxeko laguntzako zerbitzuaren erabiltzaileei kuota ordaingabeak ordainaraztea, udal ogasunaren eskubideen preskripzioa saihestearren.

· Ekitaldirako onetsitako tarifak aplikatzea eta haiek antolatzen dituen arauak ezarritakoari jarraituz kalkulatzea, etxez etxeko laguntzaren eta erkidego-etxebizitzen kasuan.

· Etxez etxeko laguntzako ordainagiri itzulien kobrantza kudeatzea. 
· Musika eskolako matrikularen itzulketei dagokienez, haren nondik norakoak ezartzen dituen arauak dioenari jarraituz jardutea.

· MUGAko kobragailuen kobrantza, diru-bilketa eta diru-kontaketako eragiketak fiskalizatu eta kontrolatzeko jarduketak urtean zehar aldizkakotasun handiagoz egiten segitzea.

Transferentzien ondoriozko dirusarrerak

Nafarroako Gobernutik jasotako transferentziei eta dirulaguntzei dagokienez, bai arruntak bai kapitalekoak, haiek kudeatzen dituzten udal alorrek ez dizkiote kontabilitate-departamentuari beti jakinarazten, eta departamentu horrek dirusarrera horien berri izaten du haiek kobratzeko unean. Kasu horietan, haien izaera ekonomikoa ezagutzen ez denez, transferentziak eta dirulaguntzak ez zaizkio aurrekontuari egozten, baizik eta aplikatzeke dauden aurrekontuz kanpoko kontusailetan kontabilizatzen dira.
Hona gure gomendioak:
· Udal alorrek kontabilitate-departamentuari jakinaraztea zein diren kudeatzen dituzten transferentzia eta dirulaguntzak, horrela behar bezala erregistra eta kontabiliza daitezen. 
Inbertsioak besterentzea

Inbertsio-besterentze kontzeptuan 2006an sorturiko eskubideek 21.633.730 euro egiten dute, eta ia osoki dagozkie honako hauei:

·  3.578.694, ur-mankomunitatearenak, udalak eginikoak diren hornidura eta saneamendu sareetako obrengatik. Dirusarrera horiek justifikatuta daude kasuan kasuko obra-ziurtagirien bitartez, eta likidatu dira mankomunitatearen eta udalaren artean sinaturiko hitzarmenean ezarritakoari jarraituz.

· 18.019.065 euro, lursail-besterentzearengatik eta urbanizazio-kuoten ordainketagatik.

Ez da ageri lursail-besterentzeagatik aurrekontuan aurreikusitako dirusarreren kalkulua oinarrituta dagoenik besterendu beharreko lursailen azalpen xehakatuan eta haien balorazioan. 
2006an berrikusitako lagina 8.777.052 eurokoa da (dirusarrera hauen guztizkoaren ehuneko 49), eta honakoari dagokio:

· 8 lurzatiren salmenta, zuzeneko besterentzearen bitartez, 5.873.623 euroan.

· 2006an lehiaketa publikoaren bitartez saldutako lurzatien urbanizazio-gastuen ordainketa (zenbatekoa: 2.903.425 euro).

Zortzi lurzatiak zuzenean Vinsa SAri saldu zitzaizkion (Foru Komunitateko administrazioaren sozietate publiko instrumentala, etxebizitza babestua sustatzekoa), 2005-2007 epean hirigintza, lurzoru eta etxebizitza arloan Nafarroako Gobernuak eta udalak batera jarduteko planeko 2006. urterako programan ezarrita zegoen bezalaxe. Besterentze-prezioa zehaztu zen babesturiko etxebizitza motaren arabera lursailak baloratzeko irizpideei jarraituz. 
Vinsari besterendutako lursailak Buztintxuri-Euntzetxiki-Santa Engracia sektoreko PA unitatearen aprobetxamenduaren ehuneko 10 lagatzearen ondoriozkoak dira, eta, horrenbestez, lurzoruaren udal ondarearenak dira.

Udalaren ondasunen inbentario orokorrean ez da adierazten lurzoru-ondarea osatzen duten ondasun horien izaera bereizia eta loturazkoa. Era berean, udalak ez du eratu lurzoruaren udal ondarearen erregistroa; horrenbestez, ez dago inolako idatzoharrik ondasun horien salmentari eta ondasunak hirigintza-legedian ezarritako helburuetarako erabiltzeari buruz.
Bai saldutako lurzatien urbanizazio-gastuak ordaintzearen ondoriozko dirusarrerak bai eta lurzoruaren udal ondareko lurzati-besterentzearen ondoriozkoak ere, behar bezala fakturatu zaizkio eroslerari, eta modu egokian kontabilizatu eta kobratu dira. Azken dirusarrera horiek erabili dira hirigintza-legedian ezarritako helburuetarako.
Hona gure gomendioak:
· Lursailak besterentzearen ondoriozko dirusarrerei buruzko aurreikuspenak oinarritu behar dira besterendu nahi diren lursailetako bakoitzari buruzko aurretiazko azterlan edo txosten teknikoetan.

· Udalaren lurzoru-ondarearen erregistroa sortzea, eta bertan jasotzea sartzen diren lurrak edo dirua, bai eta Lurraldearen Antolamendu eta Hirigintzari buruzko abenduaren 20ko 35/2002 Foru Legean ezarritako xedeetarako justifikaturiko irteerak ere.

· Udal ondasunen inbentario orokorrean adierazi eta zehaztu behar dira udalaren lurzoru-ondarekoak direnak, bai eta haiek hirigintza-arloko legedian ezarrita dauden helburuei lotuta egotea ere.

V.5. Udalaren aurrekontu-gastuak.

2006ko ekitaldian udalak guztira aitorturiko betebeharrek 228,78 milioi euro egiten dute; hau da, 2005ean baino ehuneko 19 gehiago.

Langileria

2006ko ekitaldian, langileriaren gastuak 67 milioi eurokoak izan dira; hau da, udalaren betebehar aitortu guztien ehuneko 29. 2005eko ekitaldiarekin alderatuta, ehuneko 2ko gorakada izan dute. 
Gastu horiek aztertu ondoren, honako ondorio hauek azpimarratu nahi ditugu:

· Plantilla organikoa eta lan-eskaintza publikoa.

2006ko plantilla organikoa lau zatiz osatuta dago: lanpostu-zerrenda, langile-zerrenda, iraungi beharreko lan-postuak eta plantillari buruzko 32 arau osagarri. Arau horietan ezartzen dira zenbait lanpostu sortu eta amortizatzeko bai eta haien eginkizun eta osagarriei buruzko prozedurak ere.
Plantillak guztira 1.377 lanpostu jasotzen ditu, honako maila eta egoeretan banatuak:
	Maila
	Lanpostu-kopurua
	Egoera aktiboan
	Erreserbadun lanpostu hutsak 

	Lanpostu hutsak

	A
	113
	
	
	

	B
	198
	
	
	

	C
	632
	
	
	

	D
	390
	
	
	

	E
	5
	
	
	

	Lan-kontratudun aldizkakoak
	3
	
	
	

	Honaino, guztira
	1.341
	782
	128
	431

	Behin-behineko langileak
	36
	Izendapen askea


2006an zehar, plantillaren aldaketarik garrantzitsuenak honakoak izan dira:
	Alorra
	Sorturiko lanpostuak
	Amortizaturiko lanpostuak

	Ekonomia
	4 administrari laguntzaile
	4 administrari laguntzaile kudeatzaile

	Hirigintza eta etxebizitza
	1 administrari-ofizial

1 ingeniari tekniko
	1 goi mailako ofizial

1 prebentzio, segurtasun eta lizentzia arduradun

	Hiri-kontserbazioa
	24 ikuskatzaile lag.

1 ibilgailu-parkeko arduradun

1 hiri-altzarietako zerbitzuburu

1 arduradun orokor
	

	Ingurumena eta Osasuna
	1 ehorzle laguntzaile
	1 ofizial ehorzle

	Kultura
	
	Funtzionamendurako 7 laguntzaile

	Hiritar babespena
	1 administrari-ofizial
	1 administrari-lag., osagarriduna

	Gizarte-zerbitzuak
	1 administrari laguntzaile
	1 goi mailako ofizial

	Hezkuntza
	Musika E., 1 piano-irakasle

1 administrari-ofizial
	Musika E., 1 musika-hizkuntzako eta pianoko irakasle

1 administrari laguntzaile

	Proiektu estrategikoak eta obrak
	1 administrari laguntzaile
	1 administrari laguntzaile kudeatzaile


2006an, lanpostu-amortizazioa eta lanpostu berrien sorkuntza egin da plantilla ezartzeko arau osagarriei jarraikiz, zeinak plantillarekin batera onetsiak baitira. Horren guztiaren ondorioz, egoera jakin batzuk sortu dira; besteak beste, horrelakoak:

· 2006an zehar zeregin batzuk bete ziren, plantillan agertzen ez ziren lanpostuei zegozkienak. Horien artean nabarmentzen dira kontserbazioaren alorreko ikuskatzaile laguntzaileenak diren 24 lanpostuak. Lanpostu horien eginkizunak, hain zuzen ere, 2006ko urtarrilaren 1etik aurrera betetzen ari dira, eta une honetan ebazteke dago lanpostu horiek betetze aldera 2007ko ekitaldian deituriko merezimendu-lehiaketa.

· Plantillan ez daude sartuta lehendakaritzaren alorrean dirulaguntzak kudeatu eta izapidetzearekin zerikusia daukaten lanpostuak, zeinak 2002. urteaz geroztik zerbitzu-eginkizunetan dauden funtzionarioek beteta baitaude. 
Lanpostuak aldatzeko jardute-modu horrek, plantillarekin onetsiriko arau osagarri batzuetan babestuta egonik, langileria-kudeaketaren alorreko gardentasuna oztopatzen du. Gainera, arau horretan lanpostu jakin batzuen birmoldaketa eta berrizendapen batzuk jasotzen dira, behar adina arrazoituta ez daudenak eta lanpostuaren eginkizunak aldatzearen ondorio ere ez direnak. 
Lanpostu batzuei dagokienez, egiaztatu dugu haiek betetzeko erabilitako prozeduraren berri ez dela ematen.

Bestalde, plantillan agertzen dira izendapen bera baina ordainsari ezberdina daukaten lanpostuak. 
Lanpostu hutsei dagokienez, adierazi behar da lanpostu guztien ehuneko 32 egiten dutela. Honakoa da haien egoera: 
	
	Lanpostu-kopurua
	Plantillako guztizko lanpostu-kopuruaren gaineko %

	Betetako lanpostu hutsak

          Aldi baterako langileekin beteak

          Funtzionarioekin beteak 
	334

281

53
	% 24

% 20

% 4

	Bete gabeko lanpostu hutsak
	97
	% 7

	Lanpostu hutsak, guztira
	431
	% 32


Bete gabeko lanpostu hutsetatik, udaltzaingokoak dira 53. 
Hauexek izan ziren 2006. urtean eskaini eta deitutako lanpostu hutsak:
	Lanpostu hutsak
	Enplegu eskaintza
	2006an deitutako lanpostuak edo deialdia urte horretan ebatzitakoa dutenak

	431
	2006an, 160

2004an, 149

2002an, 2
	146

	431
	311
	146


Tokiko Gobernu Batzarrak 2006ko maiatzaren 2an onetsi zuen 2006rako enplegu-eskaintza publikoa. 2004ko eskaintzan ez bezala, ez ziren sartu funtzionarioen bitartez bete beharreko lanpostuak, eta horregatik errekurritu dira 2006an deitutako lanpostu-betetzeak. 
Tokiko Gobernu Batzarrak 2006ko abuztuan erabaki zuen enplegu-eskaintza handitzea udaltzaingo-sarjentuen 8 lanposturekin, eta 2007ko ekainean, epai bat beterik, zeinak ezartzen baitzuen hiru urte baino gehiagoz aldi baterako beteta egon diren lanpostuak eskaintzan sartu behar direla, eskaintzari beste 35 postu gehitu zizkion, familia-langileenak, eta 14 gehiago, lorategien mantentze-laguntzaileenak. 
· Udal montepioa

Udal montepioen ardurakoak diren pentsio-plan indardunetatik eratorritako betebeharrak ez dira zenbatetsi, eta, ondorioz, haietarako zuzkidurarik ere ez da egin.

Udal montepioaren kargura diren erretiro, alargun eta umezurtz pentsioen 2006ko kostu garbia 10.562.976koa izan zen. 
· Lansariak 
Nominak berrikustean honako aipagai hauek aurkitu ditugu:

Udalean administrazio-kontratu bat dela medio diharduten langileek, 1998an batzorde paritarioak hartutako erabakia dela medio, funtzionario izaerari berez lotutako ordainsariak jasotzen dituzte, antzinatasun eta familia-laguntzaren ondoriozkoak.

Hileroko nomina-aldaketak baimenduta eta justifikatuta daude, baina ez, ordea, zenbatetsita. 
Hona gure gomendioak:

· Lanpostu-sorkuntza eta amortizazioa egitea plantilla organikoa aldatuz, legez ezarritako onespen- eta publizitate-betekizunak betez.

· Udaleko giza baliabideak planifikatzea udal zerbitzuetako langileria-betebeharren arabera, eta lanpostu bakoitzaren funtzioak, jarduerak eta eginkizunak zehaztea.

· Plantilla organikoan lanpostu guztiak zerrendatzea, plantilla gauzatzeko arau osagarrietan jasotakoak barne, behar bezala ordenaturik eta sailkaturik eta bakoitzak dituen osagarriak aipaturik, eta funtzio berak eta antzeko eginkizunak dituzten lanpostuen izendapena bateratuz. 
· Funtzionarioentzat erreserbatutako lanpostu hutsak, izendapen askekoak ez direnak, betetzea, horretarako merezimendu-lehiaketa eginez eta administrazio publikoetan lanpostuak betetzeko erregelamenduak arautzen duenari jarraituz.

· Aldi baterako kontratazioen bidez beteta dauden lanpostu huts erreserbatu gabeen eta bete gabe dauden lanpostu hutsen egoera aztertzea, lanpostu horiek urteroko lan-eskaintza publikoetan sartzeko eta lanpostu horiek betetzeko deialdiak egiteko.

· Udal montepioaren ardurakoak diren pentsio-eredu indardunetatik eratorritako betebehar aktuarialak zenbatetsi eta haietarako zuzkidurak ipintzea.

· Ekitaldiko aurrekontuari atxikitako langileria-eranskinean sartzea bete beharreko lanpostu hutsei eta kontratazio berriei buruzko aurreikuspenak.

· Eskuliburu batean formalizatzea langileen alorreko prozeduren deskripzioa; batez ere, nomina kudeatzeko aplikazio informatikoa.

·  Hausnarketa egitea langileria-kudeaketarako programa informatikoan jasotako aplikazio informatikoak abiarazteak dauzkan abantailei eta aukerei buruz; adibidez, deialdietarako aplikazioa eta espedienteak kudeatzekoa.

· Administrazio-kontratua daukatenei ordaintzea betetzen duten lanpostuari dagozkion ordainketa-kontzeptuengatik.

· Langileei buruzko espedienteetan sartzea kasuan kasuko langilearen inguruabar pertsonal guztiak eta harekiko emandako administrazio egintzak.

· Berriro ere gomendatzen dugu berrikusi eta, kasua bada, erregularizatzea “Ogasun publikoa, PFEZaren hartzekodun” eta "Funtzionarioen osasun laguntza" izeneko kontuetan aurreko urteetatik datozen saldoak, 140.977 eurokoa eta 56.575 eurokoa, hurrenez hurren. .

Ondasun arrunten eta zerbitzuen gastuak

2006an ondasun arrunt eta zerbitzuetan eginiko gastuak 68,52 milioikoak dira. 2006an osotara sorturiko gastuen ehuneko 30 egiten dute, eta aurreko ekitaldiarekin alderatuta ehuneko 25eko gorakada izan dute. 
Gastu horien guztizko kopurutik, honakoak dira berrikusitako kontzeptuak:
	Kontzeptua
	Aitorturiko betebeharrak


	Araubidea

	Bide publikoa garbitzea
	7.270.311
	Kontratua

	Gizarte zerbitzuen alorreko programak
	4.028.071
	

	Argiteria publikoaren mantentzea
	2.291.786
	Kontratua

	ANIMSAren zuzeneko zerbitzuak
	1.967.851
	ANIMSA udal enpresa publikoari eginiko enkargua

	La Pamplonesa-ri eginiko ekarpena
	910.000
	1987ko hitzarmena, 2006an aldaturikoa

	Gazteria Etxearen kudeaketa
	466.797
	Kontratua

	Merkataritza eta turismo gastuak
	459.798
	

	Telefono bidezko arreta zerbitzua
	311.845
	2001eko kontratu-programa 

	Urban proiektua
	295.874
	Hitzarmena 

	Kalte-ordainak
	91.218
	

	Web orria prestatzea
	21.985
	ANIMSA udal enpresa publikoari eginiko enkargua


Eginiko berrikuspenetik, honako ondorio hauek azpimarratu nahi ditugu:

· Zailtasun sozialak dituzten haurrei laguntzeko programa, famili arloko esku-hartzekoa, zeina gizarte-zerbitzuen alorrak kudeatzen baitu, 2006an esleitu zen, 907.405 euroan. Jaso diren bi abal, 25.434 euroko zenbatekoa egiten dutenak, ez dira erregistratu, ez eta kontabilizatu ere. 
· Argiteriaren mantentze-gastuek 2005eko ekitaldiko zortzi faktura hartzen dituzte barrenean, 183.794 euroko zenbatekoa egiten dutenak. Faktura horiek ez ziren urte horretan ez onetsi, ezta kontabilizatu ere. 2006ko ekitaldian, udaleko osoko bilkurak kreditu-gehikuntza bat onetsi zuen gastu horiei dagokien kontu-sailerako, eta kontu-sail bereko kredituaren beheratzearekin finantzatu zuen.
· Animsaren zuzeneko zerbitzuak dira enpresa publikoan aplikazio informatikoen mantentzerako eta aplikazio berriak garatzeko 36 proiektu informatikotan diharduten langileenak. Zuzeneko zerbitzu horien fakturazioa egin zen, 2006an, proiektuetara esleituriko giza baliabideetarako aurreikusitako guztizko kostuaren gainean, alde batera utzirik proiektuak 2006ko abenduaren 31n bukatu gabe zeuden ala ez. 
Bestalde, proiektuen helburuak orokorrak dira, eta haiek neurtzeko adierazlerik ez da ezartzen. 
Aurreko urtean, 2005ean, proiektu batzuk garatu ziren, abiarazi ez direnak edo gerarazi direnak; horrez gain, haietako batzuen helburuak bertan behera gelditu dira, eta beste batzuen ezarpena eseki egin da.

· Gazteria Etxearen kudeaketa. Zerbitzu hau 2006an esleitu zen, lehiaketa irekian, 499.800 euroan eta 9 hilabeteko eperako, zeina 6 urteraino luza baitzitekeen. Ez da onetsi zerbitzuaren oinarrizko araubide juridikoa. Jaso diren bi fidantza, behin-behinekoa eta behin betikoa, 10.156 eurokoa eta 19.992 eurokoa hurrenez hurren, ez dira erregistratu, ez eta kontabilizatu ere.
· Telefono bidezko arreta zerbitzua. Udalaren eta Animsaren arteko kontratuan ezartzen denez, udal enpresa horrek likidatuko ditu zerbitzuari atxikitako langileek egiazki lan eginiko orduak. Langile horiek dira teknikari dokumentalista bat, antolaketa-teknikari bat eta zortzi operatzaile.
Kontratuan ez da jaso gainbegirale-postua, zeinak guztira 3.395 egiazko ordu eman baititu telefono bidezko arreta zerbitzuan. Postu horrengatik, udalak 72.415 euro ordaindu du. Bestalde, Animsak gainbegirale-zereginetan jardun diren langileengatik eta teknikari dokumentalistarengatik fakturatu ditu egiazko lan-orduak, ehuneko 19 eta ehuneko 44 gehiturik, hurrenez hurren. Horrek udalari 21.506 euroko gastu gehigarria ekarri dio. Gehikuntza hori ere ez dago kontratuan jasota. 
Ez da aurkitu udalak eta Animsak 2001ean sinaturiko kontratuaren aldaketarik. Animsaren zenbait txosten eta dokumenturen arabera, udalarekin adosturik erabaki zen jatorrizko kontratuan aipatzen ez ziren zenbait postu desagertzea eta sortzea, bai eta postu jakin batzuen ordainsariari faktore zuzentzaile bat aplikatzea ere, zerbitzu-ematearen errealitatea aintzat hartzeko.
Kontratuan ezarritakoaren kontra, 2006ko zerbitzu-funtzionamenduaren egutegia ez da agertzen.

· Azterturiko merkataritza eta turismo gastuei dagokienez, honakoa esan behar dugu: 
22.018 euroko gastua egin zen eguberrietako apaingarri eta osagarrietan. Zuzenean kontratatu zen lorezaintza-lanetarako udalak duen esleipen-hartzailearekin. Gastu hori jaso zen hornitzaileak egun berean eginiko hiru fakturatan; haien zenbatekoak gainditu egiten zuen kontratazio txikienerako ezarritako muga. Ez zitzaion jarraitu horretarako dagoen esleipen-prozedurari.
75.000 euroan esleituriko "Humo de mar y azufre" deritzon ikuskizunaren kontratazioa zela-eta gordailuan utzitako 3.000 euroko fidantza ez da kontabilizatu.

Hona gure gomendioak:

· Zerbitzu informatikoen programan esleituriko zuzeneko zerbitzuei dagokienez, proiektu informatiko bakoitzerako bere exekuzioaren balioespen ekonomikoa egin behar da, eta langileria-gastuak fakturatu behar dira proiektu informatiko bakoitzaren exekuzioaren arabera. 
· Proiektu bakoitzerako, beren helburuak neurtzeko adierazle berariazkoak ezarri behar dira, eta proiektu bakoitzaren nahiz bere desbiderapenen jarraipen banakatua egin behar da. 
· Proiektu informatiko berriak ezartzearen beharra justifikatu behar da, funtzionamenduan ipintzen ez diren aplikazioak garatzeagatik baliabideen kudeaketan sorturiko eraginkortasunik eza saihestearren.

· Kontratuaren zenbatekoaren araberako esleipen-prozedurari jarraitzea, kontratuaren xedea zati txikiagoetan deskonposatu gabe.

· Jasotako abalak erregistratu eta kontabilizatzea.

· Gazteria Etxearen kudeaketa-zerbitzuaren oinarrizko araubide juridikoa onestea.

· Kontratuen aldaketa izapidetzea espediente baten bitartez, araudiak aurreikusten dituen jarduketa guztiak bere barrenean hartuko dituena.

Inbertsioak

2006an, honakoa izan da udalaren inbertsioen exekuzioa:
	Hasierako aurrekontua


	Aldaketak
	Behin betiko aurrekontua


	Aitorturiko betebeharrak
	Kreditu gerakina
	2007ko ekitaldira ekarritako kreditu gerakina
	Deuseztaturiko kred. gerakinak

	75.489.800
	29.881.445
	105.371.245
	68.918.996
	36.452.249
	19.424.964
	88.107


Aldaketetatik, 17.048.105 dira 2005eko kreditu gerakinenak, betebeharrik aitortu ez zaien behin betiko kredituak, 2006koari gehituak.

Dirusarrera atxikiekin finantzaturiko kreditu-gerakinak, ekitaldiko hasierako aurrekontuan besterik gabe sartu beharrean, inkorporatu egin beharko dira, salbu eta gastuaren exekuzioarekin aurrera segitzeari uko egiten bazaio edo diru bihurtzea ezinezko gertatzen denean. Alde horretatik, egiaztatu da finantzaketa atxikia daukaten kreditu-gerakin guztiak ez zaizkiola inkorporatu hurrengo ekitaldiko aurrekontuari, eta ez dugu aurkitu haien deuseztapenaren edo inkorporagarritasun-ezari buruzko inolako akordioren frogarik. Kasuren batean, hurrengo urteko aurrekontuan sartuak izan dira berriro ere. 
2006an eginiko inbertsioek 68.918.996 euroko zenbatekoa dute, udalaren gastu guztien ehuneko 30 egiten dute, eta haien betetze-maila behin betiko aurrekontuaren ehuneko 65ekoa da, 2005eko betetzearen ehuneko 51rekin alderatuta.

Inbertsioen kapitulua osatzen duten 132 kontusailen betetzea honako hau da, tartez tarte:
	Kontusail-kopurua
	Betetzea
	Batez besteko betetzea
	Aitorturiko betebeharrak

	32
	% 20 baino gutxiago
	% 9
	1.357.087

	9
	% 20 eta % 40 artekoa
	% 30
	5.861.882

	8
	% 40 eta % 60 artekoa
	% 50
	1.838.033

	15
	% 60 eta % 80 artekoa
	% 74
	29.844.791

	23
	% 80 eta % 100 artekoa
	% 88
	19.896.872

	45
	% 100-etik gora
	% 213
	10.120.331

	132
	GUZTIRA
	% 65
	68.918.996


2006an fiskalizaturiko inbertsioak honakoak izan dira:

1.- 2006ko ekitaldian esleituriko inbertsioak
	INBERTSIOA
	Lizitazio prezioa
	Esleipen prezioa
	merkatze %
	Esleipen-eguna/ epea
	Prozed./

forma
	Aitorturiko betebeharrak 
2006

	Sanduzelai kirol hirirako urbaniz. eta azpiegit.
	6.526.509
	5.368.054
	% 18
	7/11/06 

180 egun
	Irekia
	599.737

	Ziudadela, zolatzea eta azpiegit. 
	4.793.443
	3.583.099
	% 25
	11/4/06

180 egun
	Irekia/

lehiaketa
	986.430

	Isaak Albéniz kalea berrurbanizatzea
	1.267.632
	1.133.009
	% 11
	31/1/06

180 egun
	Irekia/

lehiaketa
	1.338.736

	Sarasate pasealekua zolatzea
	431.522
	387.374
	% 10
	19/9/06

50 egun
	Irekia
	239.838

	Ezkabako Mugazuri kaleko biribilguneko lorezaintza
	42.235
	41.812
	% 1
	22/8/06

40 egun
	Negoziatua, publizitaterik gabe
	41.812

	Informatikako inbertsioak
	
	
	
	
	Enkargua
	2.638.036


Eginiko azterketatik ondorio gisa ateratzen da ezen 2006an esleiturikoetatik Comptos Ganberak berrikusiak diren obra-kontratuen kontratazio-espedienteen izapidetzea, esleipena, betetzea eta aldaketa, oro har, kontratu-legediari jarraikiz egin zela.  Hala eta guztiz ere, ondoko alderdiak nabarmendu nahi ditugu:
· Isaac Albéniz kaleko berrurbanizatze-lanak. Kontratazio-espedientean proiektuaren zuinketa ez da agertzen. Jasotako abala ez da erregistratu. 2006an zehar, obraren bi aldaketa egin ziren, eta haien ondorioz esleipen-prezioak ehuneko 18ko igoera izan zuen, eta egite-epeak, ehuneko 53ko luzapena. 
· Informatikako inbertsioak. Honakoak dira: ekipamendu-gastuak, Animsa enpresaren zuzeneko zerbitzuak, eta aplikazio berriak garatzeko kanpotiko lankidetzak. Kontzeptu horiek guztiak zerbitzu informatikoen programan sartuta daude, eta programa horretan onetsiriko aurreikuspenen ehuneko 50ean exekutatu dira. 2006an inbertsio informatikoetan eginiko gastuaren ehuneko 57 dagokio zerbitzu informatikoen 2005eko programari. 
2.- 2006 baino lehenagoko ekitaldietan esleituriko inbertsioak:
	INBERTSIOA
	Esleipenaren zenbatekoa
	Esleipen-urtea
	2006-12-31n exekutatuta zegoena, guztira

	Autobusen geltokia
	31.815.207
	2005
	6.231.695

	Urban proiektuko obrak
	8.563.358
	2005
	

	Iturramako zentroa
	4.980.327
	2003
	5.494.660

	Sanduzelaiko liburutegia eta kultur etxea
	3.336.550
	2002
	3.669.257

	Sanduzelai – Buztintxuri igarobidea
	464.579
	2005
	807.932

	Hiritarren babeserako alorreko bulegoen zaharberritzea
	332.336
	2005
	540.064


Egiaztatu ahal izan denez, aurreko koadroan zerrendaturiko obra ikuskatuen kontratuen exekuzioa eta aldaketa izapidetu dira, orokorrean, kontratuei buruzko legediari jarraituz. Hala eta guztiz ere, ondoko alderdiak adierazi nahi ditugu:
· Autobusen geltokia. Autobus-geltokiaren obra-emakidarako kontratuak barnean hartzen du obra egitea, bai eta ustiapena ere. Kontratuaren esleipen-preziotik, 27.000.000 dira udalaren kargura. Udalak eta Nafarroako Gobernuak hitzarmen bat sinatu zuten, obraren finantzaketa arautzeko. Ezarri zenez, Nafarroako Gobernuaren dirulaguntzaren gehieneko zenbatekoa 17.184.972 eurokoa izanen zen.
2006an, 6.231.648 euroko zenbatekoa zeukan aldaketa bat onetsi zen; hots, esleipen-prezioaren ehuneko 19,59. Aldaketa horrek ez dio gastu handiagorik ekartzen udalari, emakidaren oreka ekonomikoa berriro ezartzen baita, aparkaleku-tokien kopurua 286 gehiagokoa izatera igotzen denez, eta kasuko tarifak ere gehitu egiten direnez. 
Obra horretarako, udalak 2006an Nafarroako Gobernuaren dirulaguntza bat, 2.660.211 eurokoa, sartu zuen aurrekontuan, nahiz eta, Gobernuarekin sinaturiko hitzarmenaren arabera, 2006rako zegokiona eta kobratu zuena 1.000.000 euro izan.

· Urban proiektua. Proiektu honetan sartuta daude Alde Zaharra Arrotxapearekin elkartzeko obrak, Descalzos kalean eraikin bat egitea eta Ingurabideko pasealekua urbanizatzea, 18 hilabeteko epean egiteko. 2006ko ekitaldian, aurreikusitako gastuaren ehuneko 24 exekutatu da. Obrak 2006ko otsailean hasi ziren, eta, haiek aurrera eramatean izandako berandutzea dela medio, bukatu gabe zeuden 2008ko martxoan (hots, bertatik bertarako fiskalizazio-lana egin zenean).
Tokiko Gobernu Batzarrak erabaki zuen obra horiek egiteko epea 2007ko abenduaren 31ra arte luzatzea. 
· Iturrama zentroa. Inbertsio hau 2003an esleitu eta 2007an hasi zen funtzionatzen. Atzerapen nabarmenez eginiko obra da. Hain zuzen ere, obra-egitearen iraupen murritza esleipen-irizpide bat izan zen. Horrela, esleipen-hartzaileak 480 egun eskaini zituen, baldintza-orrian 540 egun ezartzen baziren ere. Epea 329 egunez luzatu zen. Zuzendaritza fakultatiboak justifikatutzat jo zituen 245, eta haietatik, udalak espresuki onetsi zuen 45 bakarrik luzatzea.
· Sanduzelaiko liburutegia eta zentro kulturala. Obra hau 2002ko urriaren 21ean hasi zen, eta 460 eguneko egite-epea izan zuen, beste 60 egunez luzatu zena. Udalak 181.656 euroko zehapena jarri dio kontratistari, obra-egitearen berandutzagatik. Halaber, 3.771 euro ordaindu dizkio, berandutza-interesen kontzeptuan, ezarritako epetik kanpo ordaintzeagatik obra-ziurtagiriak.
· Sanduzelai–Buztintxuri oinezkoentzako igarobidea. Obra-proiektuaren prestaketa eta obra-egitea 2005ean esleitu ziren, 464.579 euroan. Urte horretan bertan, udalak 343.354 euroko gastu handiagoa onetsi zuen, proiektuaren prestaketan detektaturiko ustekabeko batzuengatik, obraren egitean eragina zeukaten azpiegitura eta zerbitzu batzuk bazeudelako, aintzat hartu gabekoak udalak prestaturiko aurreproiektuan, zeinean oinarriturik prestatu baitzen exekuzio-proiektua.
·  Obra-proiektua 2004an onetsi zen. 2006an zehar obraren bi aldaketa izapidetu ziren, 207.730 euroko guztizko zenbatekoa zeukatenak, esleipen-prezioaren ehuneko 62, bai eta exekuzio-epea 163 egun luzatzea ere. Bi kasu horietan, onetsiriko aldaketak exekutatu ziren obren jasotze-akta baino geroago.
Aztertutako inbertsio-gastu guztiak, bai ekitaldian bai aurreko ekitaldietan esleitutako obrei dagozkienak, justifikatuta eta behar bezala kontabilizatuta daude.

Finantzaketa atxikia daukaten inbertsio-gastuen proiektuek ez dituzte beti egokiro jasotzen inbertsioaren eta atxikitako dirusarreren datu guztiak, ez eta egiazko betetzea ere, ez eta, ondorioz, ekitaldi bakoitzaren amaieran dauden finantzaketa-desbideraketak ere. 
Inbertsioei dagokienez, hona gomendioa:

· Inbertsioetarako urtero aurrekontuetan egiten den diru-ezarpena hobetzea, kontuan harturik haiek esleitu eta betetzeko aurreikusitako epeak, eta inbertsio-planen jarraipena eta kontrola bai ikuspegi fisikotik bai finantzariotik egiteko prozedurak ezartzea.

· Obren exekuzioaren jarraipena egitea, eta horrela bermatu obrak egiten direla administrazio-baldintzen orriak eta proiektuak ezarritakoari jarraikiz eta, kasua bada, kontratistari legez zehazturiko zehapenak ezartzea. 
· Obra-kontratazioko espedienteen izapidetzean bete egin behar dira kontratuei buruzko legedian eta baldintza ekonomiko, administratibo eta agindu teknikoen orrian ezarritako baldintzak, hala nola, besteak beste, proiektuaren zuinketa egitea, behar adinako eta behar bezalako aurrekontu-kreditua egoteari buruzko ziurtagiria eranstea eta ziurtagiriak eman eta ordaintzea baldintza-orrietan ezarritako epeetan.

· Jasotako abalak ordena-kontuetan kontabilizatzea. Fidantza- eta gordailu-kontuak aztertu eta erregularizatzea.
· Ekipamendu informatikoa erosi beharra eta aplikazio informatiko berriak garatu beharra justifikatu behar da.

· Baliabide atxikiekin finantzaturiko kreditu-gerakinak inkorporatzea, gastua exekutatzen segitzeari uko egin zaionean izan ezik, eta kontabilitatearen bitartez egitea haien jarraipena eta kontrola, halako moduan non kontabilitatean agertuko baita kontabilitate-instrukzioan ezarritako informazioa eta gerakinen sailkapena.

· Kontabilitate-sistema informatikoan halako prozedurak ezartzea non ahalbidetuko baitituzte gastu-proiektuetan sartuta dauden finantzaketa atxikiko gastuen kontrola eta jarraipena, eta ekitaldi bakoitzaren amaieran agertzea gastuen eta beren finantzaketaren benetako egoera, bai eta izandako desbideraketena ere. 
Transferentzia-gastuak

Udalak 2006an emandako transferentziak eta dirulaguntzak, arruntak eta kapitalekoak, 12,56 milioi eta 6,97 milioi eurokoak dira, hurrenez hurren; osotara, udalaren gastuen guztizkoaren ehuneko 8,53 egiten dute. Aurreko urtearekin alderatuta, transferentzia arruntek ehuneko 10 egin dute behera, eta kapital transferentziek, ehuneko 8. 
Udalak ez du onetsi dirulaguntzei buruzko legeak eta udal ordenantza orokorrak ezarritako dirulaguntza-plan estrategikoa.

Honako transferentzia-gastu hauek aztertu ditugu:
	Kontzeptua
	Aitortutako betebeharra 2006

	TRANSFERENTZIA ARRUNTAK
	

	Garapen-bidean dauden herrialdeekiko lankidetza-proiektuetarako
	906.260

	Familientzat, ikastetxeetako elikadurarako
	248.478

	"Pamplona centro histórico" udal sozietateari
	235.000

	Portland San Antoniori
	190.748 

	Zenbait talde politikori
	124.117

	Convention Bureauri 
	65.520

	Kapital transferentziak
	

	"Pamplona centro histórico" udal sozietateari
	1.600.000

	Familientzat, etxebizitzarako eta zaharberritze-lanetarako 
	1.118.594

	Garapen-bidean dauden herrialdeekiko lankidetza-proiektuetarako
	446.483

	Nafarroako enpresaburuen elkarte bati
	0


Aurreko transferentzien eta dirulaguntzen lagin baten bitartez, egiaztatu ahal izan dugu izapidetu direla, oro har, dirulaguntzen ordenantza orokorrean ezarritakoari (eta, kasua izan denean, beren ordenantza berariazkoan) jarraituz, emandako dirulaguntzak aplikatu zaizkiela diruz lagundutako gastu-kontzeptuei, eta kontzeptu horiek behar bezala justifikatu direla, honako salbuespen hauekin:

· Udaleko talde politikoei udal eginkizunen ondoriozko gastuak finantzatze aldera eginiko ekarpenak arautzen dira udalaren erregelamendu organikoan. 
Talde politikoek udaletik jasotzen dituzten dirulaguntzen berariazko kontabilitatea egin behar dute, eta kontabilitate hori kontu-hartzaileak eskueran edukiko du. Kontu-hartzailearen jarduna mugatu da aurretiazko kontu-hartze mugatua egitera, dirulaguntza horiei aplikatzekoa den araubidea Toki Araubideko Oinarriei buruzko Legearen 73.3 artikuluan ezartzen delakoan. Artikulu horrek xedatzen du talde politikoen kontabilitatea Osoko Bilkuraren esku ipiniko dela, Osoko Bilkurak hala eskatzen duen bakoitzean. 
· Udalak SDC San Antoniori eginiko ekarpena dirulaguntza izendun bat da, halakotzat jasota agertzen dena 2006ko aurrekontu orokorrean; zuzenean emanda dago, eta udalak kirol-elkarte horrekin sinaturiko hitzarmen batean arautzen da. Dirulaguntza horren helburua da partzialki ordaintzea eskubaloiko lehen taldeak 2005-2006 denboraldian bere jardunean izandako defizita.
Hitzarmenean ezartzen denez, San Antonio kirol-elkarteak dirulaguntza justifikatu du finantzen egoera-orri batzuk aurkeztuz, zeinetan 502.010 euroko defizita ikusten baita. Defizit horren ondorioz, udalak onetsi egin zuen aurkezturiko justifikazioa, bai eta dirulaguntza ordaindu ere. 
Gainera, SDC San Antonio elkarteak ziurtagiriak aurkeztu zituen, diruz lagunduriko jarduera zela-eta eginiko gastuei buruzkoak. 
Udalak ez zituen ziurtagiri horiek berrikusi. Ziurtagiri horien lagin bat berrikusi dugu, eta egiaztatu ahal izan dugu dirulaguntzei buruzko ordenantza orokorrean ezarritako guztiak ez direla agertzen (besteak beste, falta dira langileen lan-kontratuak eta Gizarte Segurantzari eginiko kotizazioen ziurtagiriak); halaber, gastu guztiak ez daudela justifikatuta, eta justifikaturiko zenbatekoak, zenbait kontzepturen kasuan, txikiagoak direla onuradunak bere esanetan egin dituen gastuak baino. 
· Convention Bureau enpresari eginiko ekarpena dirulaguntza izendun bat da, halakotzat aurreikusita dagoena udal aurrekontuan, eta helburu gisa dauka aipaturiko enpresaren helburu soziala osatzen duten jarduerak finantzatzea; hots, Iruña konbentzioak eta kongresuak egiteko hiri gisa sustatzea. 
Dirulaguntza hori araututa dago aldeek sinaturiko hitzarmen batean. Hitzarmenean ez dira adierazten bere gauzatzearen jarraipena egiteko mekanismoak, eta hitzarmena sinatu zeneko egunaren berri ere ez da ematen. 
Ez da inon agertzen enpresa onuradunak hitzarmenean ezartzen den bermea, dirulaguntzaren % 4koa, ipini duenik.

Ez da inon agertzen dirulaguntza kudeatzen duen organoak berrikusi izana sozietateak aurkeztutako dokumentazioa. 
· Pamplona Centro Histórico udal enpresari eginiko ekarpenaren helburua da etxebizitza-alorreko zenbait jarduera finantzatzea, udalak udal-enpresari eginarazitakoak, Nafarroako Gobernuaren eta udalaren artean hirigintza, lurzoru eta etxebizitza alorrerako izenpeturiko 2005-2007 jarduketa-planak ezarritakoari jarraikiz. Ekarpen hori konturako ordainketa gisa egiten da, eta likidatzen da sozietatearen aurrekontua likidatzeari eta kontuak onesteari buruzko ziurtagiria aurkezten denean. 
Ez da inon agertzen kontura eginiko ekarpenaren likidazioa egin izana. 
· Irabazi-asmorik gabeko erakunde bati 69.678 euroko dirulaguntza eman zaio, bizitegi kolektibo gisa sailkaturiko eraikin bat zaharberritzeko, behe-solairuan lokalak dituena. Behe, lehen eta bigarren solairuetako lokalak sartuak izan dira, dirulaguntzaren kalkuluari dagokionez, zaharberritze-ordenantzak ezarritako "merkataritza-lokal" kategorian. 
Udalak, fiskalizazio honetan zehar, frogatu du emandako kalifikazioaren zuzentasun juridikoa. Hala ere, beharrezkoa da zaharberritze-ordenantza egokitzea bere espiritu eta helburura, halako moduan non bere interpretazioari buruzko zalantzarik ez den egonen.
Hona gure gomendioak:

· Dirulaguntzei buruzko plan estrategikoa prestatzea.

· Udaleko Osoko Bilkurak defini dezala zein kontrol-ereduren arabera jardun behar duen Kontu-hartzailetzak udaleko talde politikoentzako ekarpenei dagokienez.                                                                                                                                                                                                                             
· Berrikusi behar dira diruz lagundutako jarduerari dagokionez dirulaguntzaren hartzaileak aurkezturiko gastu-ziurtagiriak. 
· Zaharberritzeak egiteko dirulaguntzei buruzko ordenantza osoki eta modu koherentean egokitzea dauzkan sustapen-helburuetara, ordenantzaren aplikazioa oztopa dezaketen barne-kontraesanak saihestearren.

V.6. Udalaren egoera-balantzeko kontuak

Iruñeko Udalaren 2006ko egoera-balantzeko honako multzo hauek aztertu ditugu:

Itxitako ekitaldietako zordunak

2005eko eta aurreko urteetako zordunen saldoak honako mugimenduak izan ditu 2006ko ekitaldian zehar: 
	Epea
	Saldoa 2006/01/01ean
	2006an eginiko kobrantzak
	Saldoa 2006/12/31n

	
	
	Zenbatekoa 
	Ehunekoa, hasierako saldoaren gainean
	

	1987tik 1996ra
	382.872
	18.071
	% 5
	364.800

	1997tik 2002ra
	3.758.716
	269.711
	% 7
	3.489.005

	2003koa
	1.156.374
	291.527
	% 25
	864.847

	2004koa
	2.529.371
	1.147.901
	% 45
	1.381.470

	2005ekoa
	12.643.077
	10.177.956
	% 80
	2.465.121

	GUZTIRA
	20.470.410
	11.905.166
	% 58
	8.565.243


2006ko abenduaren 31n zegoen 8.565.243 euroko saldo zordunetik, 4.740.921 euro agentzia exekutiboan daude. Gainerakotik, 3.824.323 euro (horien identifikazio osoa ez da posible kontabilitate-sistematik), ez da inon agertzen diru hori kobratzeko urratsik egin denik; zehazki, dirulaguntzen, alokatzeen ondoriozko ondare-dirusarreren eta inbertsio-besterentzeen kasuan. 
Diruzaintza-gerakinetik deskontaturiko saldo kobratzen zailaren kalkulurako, soilik tributu-zordunak hartzen dira kontuan; zehazki, prezio publikoen eta aurrekontuko 3. kapituluko beste dirusarrera batzuen ondoriozkoak. Gainerako kapituluei dagozkien dirusarrera kobratu gabeak, 914.658 eurokoak 2006ko abenduaren 31n, osoki kobragarritzat jo dira. 
Hona gure gomendioak:

· Jarraipena egitea itxitako ekitaldietako zorrei, zeinak ez dauden premiamendu bidezko dirubilketa-prozeduran sartuta, eta haiek kobratzeko urratsak egitea.

· Kontabilitate-sistemaren bitartez, ekitaldi itxietakoak diren zor guztiak eta haien egoera identifikatzea.

· Oroitidazkian informazioa sartzea ekitaldia ixtean kobratzeke dauden isunei buruz; izan ere, kutxako irizpideari jarraikiz kontabilizatzen dira. 
Kontu finantzarioak 
Udaleko kontu finantzarioen saldoa, 2006ko abenduaren 31n, 60.445.439 eurokoa da, eta honako kontu hauei dagokie:
	
	2006/12/31ko saldoa
	2005/12/31ko saldoa

	Kutxa
	21.409
	15.447

	Kontu korronteak
	28.396.403
	7.160.204

	Kontu finantzarioak
	19.994.616
	29.000.000

	Kreditu kontuetako kreditu erabilgarria
	12.033.011
	21.967.929

	GUZTIRA
	60.445.439
	58.143.580


Kontu korronteen eta epe finkorako ezarpenen errendimendu orokorra, 2006an, 937.512 eurokoa izan da.

Arlo hau berrikusi ondoren, honakoa azpimarratu behar dugu:

Ez dira kontabilizatu dirubilketa-kontu murriztuak, zeinen saldoa, 2006ko abenduaren 31n, 32.912 eurokoa baita.
Diruzaintzako egoera-orriak ez ditu behar bezala jasotzen ekitaldian zehar eginiko aurrekontuz kanpoko eragiketen ondoriozko kobrantzak eta ordainketak, nahiz eta desdoikuntza horrek ez duen eraginik diruzaintzak azkenean duen izakin-egoeran. 
Udalak funts-xedapenari buruzko plan bat onetsi du, ordainketa-irizpideak eta lehentasunezko ordainketak ezartzen dituena.

Halaber, Comptos Ganberak eginiko gomendioa bete du, kontu orokorrari erantsitako diruzaintzako egoera-orrian saldo-berdinkatzeari buruzko akta sartzekoa. 
Hona gure gomendioak:

· Dirubilketa-kontu murriztuak kontabilitatean jasotzea.

· Diruzaintzako egoera-orrian jasotako aurrekontuz kanpoko kobrantza nahiz ordainketek zordun eta hartzekodunen aurrekontuz kanpoko egoera-orrietan agertzen direnekin daukaten aldea zuzendu behar da, eta horren zergatia identifikatu.

Itxitako ekitaldietako hartzekodunak

2006ko abenduaren 31n hartzekodunen ataleko diru-kantitatea 49.994.623 eurokoa da. Horretatik, ehuneko 99,67k 2006an dauka jatorria. 
Kontabilitatean guztira 34.119.429 euroko kantitate hartzekoduna egiten zuten 40 hartzekoduni eskatu zitzaien saldoa berrestea. Horietatik, 18.317.107 euroko zenbatekoa egiten duten sei hartzekodunek ez digute erantzun. 
Egiaztatu ahal izan dugu honako aldeak daudela kontabilitateko saldoaren eta hartzekodunek berretsitako saldoaren artean:

· Udalak erregistratu eta kontabilizatu gabeko fakturak, hartzekodunek erreklamaturikoak: 9.073 euroko zenbatekoa egiten dute.

· Udalak deuseztaturiko eta hartzekodunek erreklamaturiko fakturak, 17.187 euroko zenbatekoa egiten dutenak.

· 2006ko ekitaldiko fakturak, 2007ko ekitaldian izapidatuak, sei hilabeterainoko atzerapenez; 113.320 euroko zenbatekoa egiten dute. 

Hona gure gomendioak:

· Erregistratuak eta kontabilizatu gabeak diren gastuak aztertzea eta haiek izapidetzea beren egoerari dagokion moduan, dela haiek kontabilizatuz, dela haiek deuseztatuz. 
· Betebeharrak aitortzea kasuan kasuko gastua egin izanari buruzko frogagiria jaso eta egiaztatu denean. 
· Aztertu eta, kasua bada, garbitu behar da ekitaldi itxietako hartzekodunen saldoa, haien preskripzioa eta kontabilizatutako saldoen zuzentasuna egiaztatze aldera.

V.7. Udalaren menpeko erakundeak
Udalaren menpeko erakundeetako batzuen alderdi hauek azpimarratzen ditugu, haien urteko kontuetan eta kanpo auditoreek eginiko auditoria-txostenetan jasotako informazioa oinarri gisa harturik:

Udaleko Hirigintza Gerentzia erakunde autonomoa

Hirigintza Gerentziaren auditoria-txostenak ez du jasotzen legeen betetzeari buruzko iritzirik. 
Auditoria finantzarioari dagokionez, 2006ko ekitaldiko urteko kontuei buruzko iritzia aldekoa da. Auditoria-txostenak nabarmentze-lerrokada batzuk dauzka, honakoa azpimarratzen dutenak:
· Hirigintza-jarduketa bati atxikitako poligono bateko zenbait lurzati Nafarroako Gobernuari eta Vinsari besterentzearen ondorioz, lurzati horien gainkostuak, zeinak behin-behineko likidazioan (udalaren Osoko Bilkuraren erabaki baten bidez behin betiko bihurturikoan) aintzat hartutako kostuen gainetik sor bailitezke eta urbanizazio-kuoten bitartez estali gabe egon, Iruñeko Udalaren kargura igorri beharko dira.

· Administrazioarekiko auzien jurisdikzioak emandako epai bat dela medio, lurzati-berrantolamenduko proiektu bati atxikitako obra eginak direla-eta fakturatutako urbanizazio-gastuak murriztea ezartzen da zigor gisa. Itzultzeke daude, bidegabeki jasotako dirusarrera gisa, 1.283.313,86 euro. Itzulketa horiek gauzatuko dira Iruñeko Udalak eginiko transferentzien bitartez. 
Udal enpresa publikoak

Mercairuña S.A. udal enpresa publikoaren legezkotasun-auditoriarik ez da inon agertzen.

Fundazioak

Nahiz eta, aplikatzekoa den araudiari jarraituz, fundazioen egoera-orri finantzarioak ez diren toki entitatearen kontu orokorraren osagai, udalak kontuen espedientean sartu ditu, Osoko Bilkurak onets ditzan. 
Fundazioen 2006ko ekitaldiko urteko kontuen gaineko auditoria bat egin dute kanpoko profesional batzuek. Erruki Etxea fundazioari dagokionez, ez da inon agertzen legezkotasun-auditoriarik egin izana; bakar-bakarrik, finantza-auditoria.
Erruki etxea fundazioaz denaz bezainbatean, 2006ko ekitaldiko urteko kontuen auditorian iritzi bat agertzen du, nahiz eta, fundazioak sozietateen gaineko zergaren aitorpena aurkezteko betebeharra izatearen ondorioz, iritzi horretan salbuespenetarako hutsuneak ere badauden.

2006. urteko etekina 180.667 eurokoa da, eta 1.646.032 eurokoa 2005ean. Murrizketa horren arrazoia da, oroitidazkian adierazten denez, Yanguas y Mirandako aparkalekuaren emakida amaitzea eta feria-esparrua beste kokaleku batera tokialdatu izana.
Fundazio honen 2005eko kontu-oroitidazkian adierazten zenez, Yanguas y Mirandako orubeaz xedatu ezinaren ondoriozko galera ekonomikoari aurre egiteko, 2004an proiektu bat aurkeztu zen, egoitza bat, ur-terapietarako toki bat eta lur azpiko aparkaleku bat egitekoa. Iruñeko Udalean 2005ean egin zen proiektu horren hirigintza-izapidetzea eta azterlana, eta ebazpen gogobetegarri bat espero zen. Fundazioaren 2006ko kontuetan ez da horri buruzko ezer esaten.
Entitate horiekiko guztiekiko harremanari dagokionez, honakoa gomendatzen da:

· Kontuan izatea Hirigintza Gerentziaren jardueretatik hel litezkeen gorabeherek udalaren kontuetan izan dezaketen eragina. Haietako bat ez dago balioetsia, eta bestearen zenbatekoa 1.283.313 eurokoa da.

· Hirigintza Gerentziako hirigintza poligonoetako kontuak itxi eta likidatzea.

· Honakoen legezkotasun-auditoria egitea: Hirigintza Gerentzia, Mercairuña S.A. enpresa publikoa eta Erruki Etxea fundazioa.

I. Sarrera  

Comptos Ganberak Kondestablearen Jauregia zaharberritzeko obren espedientea berrikusi du, Iruñeko Udaleko Osoko Bilkurak 2007ko azaroaren 16an hartutako erabakiaren ondoriozko eskariari jarraituz.

II. Lanaren helburua eta norainokoa 
Lanaren helburua da Kondestablearen jauregia zaharberritzeko obren espedientea aztertzea.

Kontratuaren esleipenari eta 2005era bitarteko obrei dagokienez, 2004an eta 2005ean eginiko auditorietan aztertu zituen Comptos Ganberak. Jo bedi haietara, beraz.

Obra egiteak 2007ko maiatzetik aurrera izandako kostua eta prezio-berrikuspenaren ondoriozko zenbatekoa oraindik zehazteke daude, desadostasunak baitaude, alde batetik, udalaren eta, bestetik, zuzendaritza fakultatiboaren eta kontratistaren artean, zertaz eta gauzaturiko gastu handiago baten zenbatekoaz, zeinari buruz Administrazio Kontrataziorako Batzordeak bere iritzia oraindik agertu ez duen. Hori dela-eta, Comptos Ganberak ez du iritzirik adierazten aipatutako kontzeptuen balorazioari buruz.

Halaber, enpresa kontratistak errekurtsoa aurkeztu du udalak harturiko erabaki baten aurka, zeinaren bidez ukatu egiten baitzitzaion hark eskatutako kontratu-suntsiarazpena. Horrenbestez, ez dugu horri buruzko gure iritzia adieraziko. 
Lana egin da Espainiako Estatuko Kanpo Kontroleko Organo Publikoen Koordinazio Batzordeak onetsiriko fiskalizazio printzipioei eta arauei jarraituz, zeinak Comptos Ganberak bere fiskalizazio-eskuliburuan garatu baititu. 
III. Iruzkinak.

Zuzendaritza fakultatiboak prestaturiko proiektuaren arabera, Kondestablearen jauregia zaharberritzearen aurrekontua 9.202.010 eurokoa zen, eta 24 hilabeteko egite-epea aurreikusten zen. Obrak 2004ko abenduan esleitu ziren, 8.428.121 milioi euroan –exekuzio-proiektuaren aurrekontuarekiko beherapena ehuneko 8,41ekoa izan zen–, eta 20 hilabeteko exekuzio-epearekin. Esleipena lehiaketa irekian egin zen, eta bertan aintzat harturiko esleipen-irizpideak hauek izan ziren: eskaintza ekonomikoa, exekuzio-epea, proiektuaren ezagupena eta planteamendua.
2007ko apirilera bitartean, hau da, udalak onartu, onetsi eta ordaindutako konturako azken ziurtagiriaren unera bitartean, honakoa izan da obra-exekuzioa:
	
	2004
	2005
	2006
	2007ko apirila

	Lizitazioaren zenbatekoa
	9.202.010
	
	
	

	Esleipenaren zenbatekoa
	8.428.121
	
	
	

	Onetsitako aldaketak
	
	789.527
	
	

	Egindako eta ordaindutako gastua
	
	1.864.300
	5.910.395
	1.428.126


Obra hau Europako Batasunak finantzatua da, babestu ahal den gehienekoaren ehuneko 50ean (6,7 milioi euro), bai eta Nafarroako Gobernuak finantzatua ere, 2.000.000 eurorekin. 
· Exekuzio-epea.

Obra 2005eko martxoaren 1ean hasi zen, eta exekuzio-epea 2006ko azaroaren 1ean amaitzen zen. Esleipen-hartzaileak honako epe-luzatze hauek eskatu zituen:
	Eskaera-eguna
	Eskatutako epea
	

	2006ko urriaren 30a
	11 hilabete, 2007-09-21era arte.
	Ebazpen espresik ez

	2007ko maiatzaren 24a
	6 hilabete, aldaturiko proiektuaren onespenetik hasita
	Ezezkoa eman zitzaion

	2007ko uztailaren 20a
	2 hilabete eta 10 egun, 2007ko azaroaren 30era arte
	Ebazpen espresik ez


Udalak ez zuen lehenbiziko eskaera espresuki ebatzi, eta epe-luzatzea administrazio-isiltasunaren bidez baietsitzat jo zuen. Tokiko Gobernu Batzarrak erabaki zuen ezezkoa ematea bigarren eskaerari, eta obrak amaitzeko epe-muga gisa 2007ko irailaren 21a izendatzea. Esleipen-hartzaileak bi hilabete eta 10 egun gehiago eskatu zituen, 2007ko irailaren 21etik aurrera zenbatzen hasita. Udalak ez zion azken eskaera horri erantzun. 
2008ko martxoan, exekuzio-epea hasierako 20 hilabeteetatik 37raino luzatuta egotera iritsi zen, eta obra, hala ere, bukatu gabe zegoen. 
· Gastu handiagoak.

2005eko abenduan, zuzendaritza fakultatiboak proiektuaren desbiderapenei eta horien zergatiei buruz informatu zuen, baina ez zituen zenbatetsi, eta aipaturiko desbiderapenei gehitu beharreko atzerapena ere ez zuen zehaztu.

2006ko azaroan, udalak kontratistari adierazi zion buka zitzala lanak, eta 2007ko urtarrilean kontratistari eta obra-zuzendaritzari eskatu zien egiteke zegoen obra-zatiaren balioespena egitea, neurketen aldaketekin eguneratua, eta desbiderapen ekonomikoaren ehuneko 40ko muga ezarri zuen, esleipen-proiektuarekiko.

2007ko martxoan, obra-zuzendaritzak gastu handiagorako proposamen bat aurkeztu zion udalari, 4.131.045 euroko zenbatekoa egiten zuena eta 2005eko abenduan aintzat harturiko desbiderapenak jaso, zenbatetsi eta handiagotu egiten zituena. Bileren aktan jasota agertzen denez, udalak planari eta neurketei buruzko informazio gehigarria eskatu zuen behin eta berriro, gastu handiago horren proiektua aldatzeko espedientea izapidetzearren. 2007ko abuztuan, obra-zuzendaritzak osatu egin zuen urte horretako martxoan aurkezturiko informazioa. 
Udaleko teknikariek berrikusi egin zuten zuzendaritza fakultatiboak gastu handiagorako eginiko eskaera, eta zenbait doikuntza proposatu zituzten, zeinak adierazi baitziren horri buruz 2007ko abuztuaren 9an emandako txosten batean.

2007ko irailean, kontratistak alegazioak aurkeztu zizkien udalaren berrikuspen-txostenari eta proposamenari, eta urte horretako urrian gauza bera egin zuen zuzendaritza fakultatiboak.

Alde batetik kontratistaren eta obra-zuzendaritzaren eta, bestetik, udalaren arteko desadostasunak, ikuspegi ekonomikotik obrak azkenean izan beharreko desbiderapenari buruzkoak, honakoak dira:
	
	Kontratista
	Udala
	2008ko martxoan ziurtatuta zegoen obra

	Itxiera-proposamena
	13.245.712
	11.817.024
	12.993.706

	Hasierako esleipenarekiko guztizko desbiderapena
	4.817.591
	3.388.903
	

	Esleipen-prezioaren gaineko gehikuntza
	57,16%
	40,21%
	54%

	
	
	
	

	Desbiderapenaren xehakatzea
	
	
	

	Gastu handiagoa, 1
	547.032
	547.032
	

	Gastu handiagoa, 2
	242.495
	242.495
	

	Gastu handiagoa, 3
	4.028.064
	2.599.376
	

	Desbiderapena, guztira
	4.817.591
	3.388.903
	


Kontratistak eskaturiko 3. zenbakidun gastu handiagoa 4.131.045 eurokoa da; hots, aurkeztu zuen itxiera-proposamenaren arabera beharko lukeena baino 102.981 euro gehiagokoa. 
4.131.046 euroko gastua hurrengo kontzeptuetan xehakatzen da:
	
	Kontratista
	Udala

	Prezio kontrajarri berriak
	3.962.307
	2.851.350

	Neurketa-gehikuntzak
	2.910.504
	2.922.885

	Neurketa-gutxitzeak
	-2.741.765
	-3.174.860

	Gastu handiagoa, 3, guztira
	4.131.046
	2.599.375


Esleipen-hartzaileak 2007ko urriaren 31n eskatu zuen kontratua suntsiaraztea, alegaturik ehuneko 20 baino gehiagoko aldaketak egin zitzaizkiola kontratuari, udalak bere kabuz ezarri zituela prezio berriak, eta 2007ko maiatzaz geroztik obra-ziurtagiriak ordaindu gabe zeudela.  Tokiko Gobernu Batzarrak eskaera horri ezezkoa ematea erabaki zuen, esleipen-hartzaileak alegaturiko kontratu-suntsiarazpenerako kausak ez zirelako betetzen.
2008ko otsailaren 12an Tokiko Gobernu Batzarrak erabaki zuen prezio bateratuak ezartzea esleipen-hartzailearekin eta obra-zuzendaritza fakultatiboarekin desadostasuna zegoeneko prezio kontrajarrien zenbait aktatarako, eta martxoaren 11n erabaki zuen Administrazio Kontrataziorako Batzordeari arbitrajea eskatzea. Txosten hau egin denean, batzorde horrek eman gabe dauka ebazpena.

· Prezio-berrikuspena.

Udalak 1.155.603 euroko gastu-estimazioa egin du, Gobernu Batzarrak oraindik baimendu ez duena, Kondestablearen jauregiaren zaharberritze-obretarako prezio-berrikuspenaren kontzepturako, obren amaiera-une gisa 2008ko martxoa kontsideratuz. 2007ko maiatzaz geroztik udalak onesteke dituen obra-ziurtagirietarako prezio-berrikuspenen kalkulua behin-behinekotzat jotzen da, harik eta 3. zenbakiko gastu handiagorako proposamena ebatzi arte.
Esleipen-hartzaileak, prezio-berrikuspenaren kontzeptuari dagokionez, 1.325.824 euroko zenbatekoa egiten duten fakturak aurkeztu ditu, zeinak oraindik ordaindu gabe baititu udalak.

Obraren egitean izandako atzerapenak nabarmen gehitzen du prezio-berrikuspenagatik ordaindu beharreko kantitatea. Baldin eta obra garaiz eta esleituriko zenbatekoarekin egin izan balitz, prezio-berrikuspenak, gure kalkuluen arabera, 462.721 euroko zenbatekoa izanen zuen.
IV. Ondorioak eta gomendioak

Kondestablearen Jauregiaren zaharberritze-obren egitea nabarmen desbideratu da zuzendaritza fakultatiboak prestaturiko proiektuan ezarritako aurrekontutik eta epeetatik. 
Horrela, Kondestablearen Jauregia zaharberritzeko obren esleipen-prezioa, 8.428.121 eurokoa, gutxienez ere ehuneko 40 igo da, eta 2008ko martxoan obrak bukatu gabe daude, eta hasieran ezarritako 20 hilabeteko epea 17 gehiago luzatu da. 
Udalak bazeukan desbiderapen horien berri, zeinak lur-azpian arkeologia-elementuak agertzearen eta eraikinaren egiturak zeukan egoeraren (proiektuan aurreikusten zena baino hondatuago baitzegoen) ondoriozkoak baitziren, gehienbat. Udalak obra-zuzendaritzari behin eta berriro atzerapen eta desbiderapenen balorazioa eta zenbatespena erreklamatu zizkion, exekuzio-epea luzatzeari buruzko iritzia emateko eta kontratu-aldaketarako behar zen espedientea izapidetzeko. Txosten horren aurkezpena nabarmen berandutu zen (2005eko abendutik 2007ko abuztura arte), eta, bitartean, obra egiten joan ziren. 
Zehazteke dago gastu handiagoaren behin betiko zenbatekoa, 1.428.688 eurori buruzko desadostasunak baitaude udalaren eta kontratista eta obra-zuzendaritzaren artean. 2007ko maiatzetik, udalak 3.790.886 euro egiten duten obra-ziurtagiriak ez ditu ez onetsi ez eta ordaindu ere. 
Udalak ez du ezer ordaindu prezio-berrikuspen kontzeptuan. Aldea dago udalak prezio-berrikuspenagatik eginiko 1.155.603 euroko kopuru-estimazioaren eta enpresak erreklamaturiko 1.325.824 euroko zenbatekoaren artean.
Gorabehera horien guztien ondorioz, nabarmen garestitu eta berandutu da obra. Txosten hau egiten ari ginen garaian, Administrazio Auzitegiak ezetsi egin zuen Kondestablearen Jauregirako obren esleipen-hartzaileak udalaren erabakiaren aurka, kontratu-suntsiarazpena ukatzen ziona, aurkezturiko errekurtsoa. Ebazteke dago Administrazio Kontrataziorako Batzarraren arbitrajea, prezio kontrajarrien zenbait aktatarako prezioak finkatzekoa; hain zuzen, udalaren eta Kondestablearen Jauregiko zaharberritze-obren zuzendaritza fakultatiboaren artean desadostasunak daudeneko aktak. 
Comptos Ganberaren iritziz, obra-exekuzioan agerian geraturiko gorabeheren eta desbiderapenen jatorria da zuzendaritza fakultatiboak idatzitako proiektuko aurrekontua eta epeak nabarmen aldatu izana. 
Obra-kontratuen kasurako, honakoa gomendatzen dugu:

· Prestaturiko obra-proiektuak aztertu eta gainbegiratzea haiek onetsi aurretik. 
· Administrazio-baldintza partikularren orrian kalte-ordainen sistema bat ezartzea, proiektua egin duen kontratistak kasu honetan ordaindu beharrekoak: proiektuan aurreikusitako obra egiteko aurrekontuan ehuneko 20 baino gehiagoko desbiderapena egotea obraren benetako kostuarekin alderatuta, proiektistari egoztekoak diren hutsegite edo ezegiteen ondorioz, kontratu-legediak ezarritakoari jarraituz. 
Txosten hau eman da araudi indardunak ezarritako izapideak bete ondoren.

Iruñean, 2008ko irailaren 26an

Lehendakaria: 
Luis Muñoz Garde

Behin-behineko txostenari buruz Iruñeko Udaleko alkateak egindako iruzkinak

Iruñeko udalaren urteko kontu bateratuen oroitidazkia, 2006ko abenduaren 31ri dagokiona

